
RABULèTS 2004 (A n’ nén crwêre, s’ cinkyinme anêye !)

I n’ vos faut nén vos èwarer, on comèle èt maxhe todi lès moudêyes di sicrîjhaedje

DI CÈS TINS CI, ON LÈS OYE TOTES. dès vètes
èt dès nén meûres. “Roviyèz ayîr, dimwins ça va
d’aler mia.” “On èst lès mèyeux. Ls ôtes dès
promèteûs d’ bias djoûs. Po dmwin ?  Shûr !”
On kandje d’ idêye, d’ aloyance, d’ aspouye, on toûne
cazake, on s’ rabrèsse, on s’ bètche, on s’ èmantche,

on bati, on fonde, on distrût, on riplafone, on s’
rablanki, on s’ disrodji, on s’ asbleuwi, on s’
nwâri, on s’ dismonte, on s’ ènonde, on s’
rénonde, on tchafîye, on raploûte, on toke à l’ uxh,

on s’ tape à l’ uxh, on zoupèle au dizeu dès baurîres,
on s’ plonke è l’ eûwe, on s’ sipritche, on s’ ramouye,
on s’ paye, on s’ ripåye, on s’ vind, on s’ discaurle,

on s’ prustêye, on
s’ sicrote, on s’ ra-
crapote, on s’
alache, on s’ dis-
loye, on s’ èvole,
on s’ disvoye, on
s’ ègayole, on dis-
yoyote, on mis-
brîdje, on sogne,
on signe, on
sonne, on sondje,
on ratche, on
rabaxhe, on gripe
lès urêyes, on
avale lès mon-
têyes, on s’

discoradje… A tanawète on s’ purdréve à réver k’
ça poréve d’aler mia, k’ i n’ fauréve k’ ène faflote,
on rén, on niyau, on fistu, po k’ ça kandje, po k’ on
kandje. Fauréve valu. Faut co bén tot po k’ dimère
ène couye d’ èspwêr. Espwêr d’ utopèye ?
Parèt ki l’ 5 di may, on a prèsinté aus gazètîs l’
imaedje k’ a TOUDI dèl Walonîye èt l’ novia
Movmint ki shût l’ Manifèsse Walon. On n’ va rén
polu vos è dîre, on n’ î a nén stî priyî. Po z-è sawè
d’ pus, wêre, vèyêz l’ Swêr o l’ Lîbe. On s’ va têre.


